
Jane Fonda og Robert Redford i hlutverkum sinum i „Rafmagnskú-
rekanum". 

Laugarásbió frumsýn-
ir „Raf magnskúrekann" 

í dag frumsýnir Laugarasbió 
bandariska mynd, „Rafmagns-
kúrekann" (The Electric Horse-
man) með Robert Redford og 
Jane Fonda i aðalhlutverkum. 
Leikstjóri er Sydney Pollack. 

Myndir segir frá rúmlega þrí-
tugum vel fjáðum kúrekaíþrótta-
manni, Sonny Steele, sem hefur 
hlotið marga pústra og byltur af 

hálfu bola, ótemja og brennivíns 
og hefur stólpatekjur fyrir aug-
lýsa vörur fyrir stórfyrirtæki. 
Alvön fréttakona, Hallí Martin, 
saumar að honum á blaðamanna-
fundi, og nú hefst mikil barátta 
milli náttúrubarnsins og blaða-
konunnar úr stórborginni, og leik-
urinn berst upp í hrikaleg fjöll 
Utah-fylkis. 

Framkvæmdastjóra-
skipti hjá Alþýðu-
flokki og Alþýðubandalagi 
KRISTÍN Guðmundsdóttir fyrr-
um vararitari Alþýðuflokksins 
hefur verið ráðin framkvæmda-
stjóri Alþýðuflokksins i stað 
Garðars Sveins Árnasonar sem 
tekið hefur að sér starf sveitar-
stjóra á Hofsósí. Þá var Baldur 
Óskarsson fyrrum erindreki Al-
þýðubandalagsins ráðinn sem 
framkvæmdastjóri þess flokks 

frá 1. júni sl. i stað ólafs 
Jónssonar. 

Þá hefur Jón Baldvin Hanni-
balsson ritstjóri Alþýðublaðsins 
verið ráðinn að hluta til starfa 
fyrir Alþýðuflokkinn með aðsetur 
á skrifstofum Alþýðuflokksins. 
Starf hans mun einkum varða 
ýmsa þætti fræðslustarfs innan 
flokksins, einnig eftirlit með mál-
efnahópum o.fl. 

26 hlutu starfs-
laun listamanna 
ÚTHLUTUNARNEFND starfs-
launa listamanna hefur lokið 
störfum og ráðstafað 765 þúsund 
krónum til 26 listamanna. Er sú 
upphæð ákveðín með fjárlögum 
og bárust 65 umsóknir um starfs-
laun, sem miðuð eru við 
byrjunarlaun menntaskóiakenn-
ara. Úthlutunarnefnd skipa 
Magnús Þórðarson, Thor Vil-
hjálmsson og Runólfur Þórar-
insson, sem er formaður. Nokkur 
ágreiningur var l nefndinni um 
einstaka úthlutun segir i frétt 
hennar, en starfslaunin hlutu: 
8 mánaða laun: 
Jón Þórarinsson til að vinna að 
tónverkum, Leifur Þórarinsson 
til að vinna að óperu, Tryggvi 
Ólafsson til að vinna að myndlist 
og undirbúa sýningu. 

Selfoss; 

Tók niðri á 
Seyðisfirði 

SoyAisfirði. 9. jiim. 
SELFOSS, eitt skipa Eimskipafé-
lags íslands, strandaði á sandrifi 
hér á mánudagsmorgun, en áhöfn 
tókst að losa skipið nokkru síðar 
fyrir eigin vélarafli. Leggja átti 
stjórnborðshliðinni uppað og varð 
skipinu því siglt nokkru innar á 
fjörðinn en vant er og tók það þá 
niðri. Var dælt til í tönkum í 
skipinu og losnaði það af eigin 
rammleik síðar. Engar skemmdir 
urðu og fór skipið héðan um 
kvöldið. 

Sveinn 

6 mánaða laun: 
Ásgerður Búadóttir til að vinna 
að myndvefnaði og undirbúa sýn-
ingu, Jóhannes Helgi til að skrifa 
leikrit fyrir sjónvarp og vinna að 
þýðingum, Jón Reykdal til að 
vinna að myndlist og undirbúa 
sýningu, Helgi Þorgils Friðjóns-
son til að vinna að myndlist og 
undirbúa sýningu, Sigurþór 
Jakobsson til að vinna að mynd-
list og undirbúa sýningu, Snorri 
Sigfús Birgisson til að vinna að 
tónverkum. 

3ja mánaða laun: 
Agúst Petersen til að vinna að 
myndlist og undirbúa sýningu, 
Árni Blandon Einarsson til að 
vinna að leikhúsverki, Árni Ing-
ólfsson til að vinna að myndlist og 
félagsmálum myndlistarmanna, 
Áslaug Ragnars til að skrifa 
skáldsögu, Gunnar R. Bjarnason 
til að vinna að myndlist og 
undirbúa sýningu, Gunnlaugur 
St. Gíslason til að vinna að 
myndlist og undirbúa sýningu, 
Haukur Dór Sturluson til að 
vinna að myndlist og undirbúa 
sýningu, Helgi Gislason til að 
vinna að höggmyndalist, Indriði 
Úlfsson til að skrifa skáldsögu, 
Jóhanna Bogadóttir til að vinna 
að myndlist, Jón E. Guðmundsson 
til að vinna að leikbrúðugerð, 
Olafur Lárusson til að vinna að 
myndlist, Sigríður Björnsdóttir 
til að vinna að myndlist, Sigur-
laug Jóhannesdóttir til að vinna 
að myndvefnaði og undirbúa sýn-
ingu, Steinar Sigurjónsson til að 
skrifa leikrit, Steinunn Þórarins-
dóttir til að vinna að myndlist, 
Þórunn Sigurðardóttir til að 
skrifa leikrit og sviðsetja þaö. 

